
 
 
 
 
 
 
 
 
 
 
 



PLÊF DI S. MARTIN VESCUL 
RUALP E VAL 
33022 CJARGNE  
 
 
 

Bonsignôr riverît, 
                               sal veve chê di fâmi restâ, nol podeve cjatâ une 

fate miôr di chê di dâmi reson pe prime e uniche volte te storie. Par solit, se 
jo o dîs alc, al è pront bons. Moret a rispuindi "in hoc non laudo" (1 Co 11, 
22). L'onestât e pratindares che, se si dâ jù cuant che no va, si à ancje di dî 
ben e di acuardâ cuant che une robe e va. O soi content che cun tant che o 
ai scrit, amacul une robe, une Madone foreste, i veti plasût. Laudât Idiu! Ce 
che o volevi disi, però, e je un'âtre robe. 

 
Cuant che Lui nol è de mê impinion (dibot simpri), lu fâs capî a 

mieç de Vite Catoliche o di letaris al Vescul o magari al arciprete dal 
Domo, danti reson e tuart te stesse letare. Cuant che une robe i plâs, come 
cumò, m’al scrîf a mi, a Rualp, tal cidinûl de mê canoniche. No si varessial 
di doprâ simpri il stes metro, vadì laudâ o sputanâ di palês o d'ascôs, ma 
simpri compagn? O aial pôre di pierdi credit disint afuart, cul so solit, ch’al 
è de mê? 

 
Par cont di tignî dûr, o cirarai, ancje s’al va di mieç il flât. Lui nol 

covente ch'j disi di tignii dûr, che tant nol molarà nancje a novant'agns. 
Ancje chest però, a mût so, al è un merit. 

 
Mandi e ogni ben di cheâtre bande de spaltade. 
 
Rualp, ai 3 di otubar dal 1979 
 
                                                        pre Antoni Beline, olim audito.. 

A pre Aldo Moretti 
Udin 


